
Aatsitassarsiornerup, takornarialerinerullu iluini naatsorsuutigisamik ineriartornissap 

kingunerisaanik Nanortalik, eqqaanilu nunaqarfiit siuariartornissamut, suliffissanut, 

inuussutissarsiutillu ineriartortinneqarnissaannut qanoq pitsaanerpaamik 

piareersarneqarsinnaanerat pillugu nassuiaasiornissamik, Naalakkersuisut 

peqquneqarnissaannik Inatsisartut aalajangiiffigisassaattut siunnersuut. Nassuiaat UPA2027 

tikitsinnagu Inatsisartunut agguaanneqassaaq.  

(Inatsisartunut ilaasortaq Hans-Erik Enoksen, Demokraatit) 

Nunattta kujataani aalisarnerup inuussutissarsiornerullu siuarsaanissaat siunertaralugu, 

attuumassuteqartut peqatigalugit aalisarnerup inuussutissarsiornerullu qanoq 

ineriartortinnissaannik siunnersuusiortussamik suleqatigiissitaliornissamik Naalakkersuisut 

peqquneqarnissaannik Inatsisartut aalajangiiffigisassaattut siunnersuut. Suleqatigiissitap 

siunnersuutai kingusinnerpaamik UKA 27-mi saqqummiunneqassapput.  

(Inatsisartunut ilaasortaq Nivi Rosing, Inuit Ataqatigiit) 

Nunaqqatit, nunatta kujataa periarfissarpassuaqarpoq. Ineriartortitsineq aningaasarsiornikkullu 

patajaatsumik ingerlatsineq matumik nutaamik ammaasisuussaaq.  

Nunatta siunissaa eqqartorneqartillugu pingaaruteqarpoq ataasiinarmik inuussutissarsiorneq kisiat 

eqqarsaatiginagu, periarfissat takornariaqarnikkut, aatsitassarsiornikkut aammalu aalisarnikkut 

ineriartornissaq ataatsimoortillugit isigineqarnissaat.  

Nunatta kujataa ineriartortinneqartariaqarpoq, inuutissarsiutit assigiinngitsut periarfissaapput. 

Taakkunani eqqartorneqarsinnaasut qiviaraanni sermimut imermullu tunisassiornissap 

eqqarsaatigineqartillugu Narsarsuup qinnguani imeq kuuginnartoq periarfissatsialaavoq 

ineriartortitassaq.  

Qaqortoq mittarfeqalerpoq, nunatta kujataani ineriartornermut iluaqutaalluinnartumik. 

Takornariaqarnikkut piareersarneq aammalu nunanut allanut niueqatigiinikkut periarfissanik 

nutaanik ammaasivoq, tamanna maluginiarneqarsinnaavoq periarfissat ikaarsaariarnissamut 

alloriaqqinnissaq tullernguuppoq.  

Nunatta kujataani periarfissat annertoorujussuupput. Nanortalik eqqaanilu aatsitassarsiornerup 

takornarialerinerullu ineriartornerat periarfissanik nutaanik pilersitsissaaq. Tamanna suliffissanik 

nutaanik, aningaasarsiornermik siuariartornermik aammalu inoqarfiit minnerit inoqarfiillu 

pingasuusut anginerit ineriartortinnissaannut aqqutissiussissalluni.  

Kisianni eqqaamasassarput ataasiuvoq: Ineriartortitsineq imminut ingerlasussaanngilaq.  



 
Piareersimasariaqarpugut, innuttaasut inuussutissarsiortut aamma Kommunit suleqatigiillutik 

pilersaarusiortariaqarput, ineriartornerup nunami najugaqartunut iluaqutaasumik 

ingerlanneqarsinnaaqqullugu.  

Aalisarnikkut inuussutissarsiornerup ineriartortinneqartariaqarnera pingaartuuvoq, 

eqqarsaatigisariaqarpagut aalisartortatta atugarisai nunatta kujataani. Taamaattumik 

piujujuaanartitsinerup pingaaruteqartup aalisakkat akiisa nunatta sineriaanit allanit 

appasinnerunerat eqqarsaatigineqartariaqarpoq. Unammilleqatigiinerup akit qaffatsittarpai, 

aalisarnerullu atugassarititaasunut allanut nalimmassarlugit aallartittarlugit. 

Taama oqaaseqarluta siunnersuuteqartut siunnersuutaat taperserparput inuussutissarsiornermut 

aatsitassanut ataatsimiititaliamut innersuullugu. 

 


